
Acht do leasú an Achta Sláinte, 2004 chun socrú a dhéanamh go scoirfidh Feidhmeannacht

na Seirbhíse Sláinte de vóta leithreasa ar leithligh a bheith aici agus go mbeidh sí ina cuid

de vóta leithreasa oifig an Aire Sláinte; do dhéanamh leasú iarmhartach ar an Acht

Luachála, 2001; agus do dhéanamh socrú i dtaobh nithe gaolmhara.

[17 Iúil 2014]

Achtaítear ag an Oireachtas mar a leanas:

CUID 1

Réamhráiteach agus Ginearálta

Gearrtheideal, forléiriú agus comhlua

1. (1) Féadfar an tAcht um Fheidhmeannacht na Seirbhíse Sláinte (Cúrsaí Airgeadais),

2014 a ghairm den Acht seo.

(2) Forléireofar na hAchtanna Sláinte, 1947 go 2013 agus an tAcht seo le chéile mar

aon Acht amháin, agus folóidh an comhlua “na hAchtanna Sláinte, 1947 go 2014”

an tAcht seo.

Míniú

2. San Acht seo, ciallaíonn “Acht 2004” an tAcht Sláinte, 2004.

Aisghairm

3. Aisghairtear alt 34 d’Acht 2004.

CUID 2

Leasú ar an Acht Sláinte, 2004

Leasú ar alt 5A d’Acht 2004

4. Leasaítear alt 5A d’Acht 2004 trí “roimh an 1 Eanáir 2015” a chur isteach i ndiaidh “an
Fheidhmeannacht”.

Leasú ar alt 16G d’Acht 2004

5. Leasaítear alt 16G d’Acht 2004 tríd an bhfo-alt seo a leanas a chur in ionad fho-alt (3):

“(3) Níl feidhm ag fo-alt (2) maidir leis na nithe seo a leanas—

(a) feidhmeanna an Ard-Stiúrthóra mar chomhalta den Stiúrthóireacht nó mar
chathaoirleach ar an Stiúrthóireacht, nó

(b) feidhm an Ard-Stiúrthóra faoi alt 34A(2).”.

Leasú ar alt 28 d’Acht 2004

6. Leasaítear alt 28 d’Acht 2004 tríd an bhfo-alt seo a leanas a chur in ionad fho-alt (1):

“(1) Sa Chuid seo—

ciallaíonn ‘plean caipitiúil ceadaithe’ plean caipitiúil arna cheadú ag an Aire faoi alt
31 arna léamh i dteannta alt 33B(4);

ciallaíonn ‘plean corparáideach ceadaithe’ plean corparáideach arna cheadú ag an
Aire faoi alt 29;

ciallaíonn ‘plean seirbhíse ceadaithe’—

(a) plean seirbhíse arna cheadú ag an Aire faoi alt 31, nó

(b) plean seirbhíse leasaithe atá ceadaithe, nó a meastar é a bheith ceadaithe, ag
an Aire faoi alt 32;

ciallaíonn ‘caiteachas caipitiúil’ caiteachas chun sócmhainn dhocht a fháil nó chun fad
suntasach a chur le ré sócmhainne doichte láithrí;

ciallaíonn ‘plean caipitiúil’ plean arb é an cuspóir atá leis sócmhainn dhocht a fháil
nó fad suntasach a chur le ré sócmhainne doichte láithrí;

ciallaíonn ‘an Coiste um Chuntais Phoiblí’ an Coiste de Dháil Éireann arna bhunú
faoi Bhuan-Orduithe Dháil Éireann chun scrúdú a dhéanamh ar na cuntais leithreasa
agus ar thuarascálacha ón Ard-Reachtaire Cuntas agus Ciste agus tuarascáil a
thabhairt do Dháil Éireann ar an gcéanna;

ciallaíonn ‘bliain airgeadais’ tréimhse 12 mhí dar críoch an 31 Nollaig in aon bhliain;

ciallaíonn ‘ioncam’, i ndáil leis an bhFeidhmeannacht, ioncam uile na
Feidhmeannachta do bhliain airgeadais seachas aon deontas arna thabhairt don
Fheidhmeannacht don bhliain sin faoi alt 33A;

ciallaíonn ‘glanchaiteachas’, i ndáil leis an bhFeidhmeannacht agus le bliain airgeadais
nó le cuid de bhliain airgeadais, caiteachas na Feidhmeannachta don bhliain airgeadais
sin nó don chuid sin de bhliain airgeadais, de réir mar a bheidh, lúide ioncam na
Feidhmeannachta don bhliain airgeadais sin nó don chuid sin de bhliain airgeadais,
de réir mar a bheidh;

ciallaíonn ‘glanchaiteachas neamhchaipitiúil, i ndáil leis an bhFeidhmeannacht agus
le bliain airgeadais nó le cuid de bhliain airgeadais, caiteachas neamhchaipitiúil na
Feidhmeannachta don bhliain airgeadais sin nó don chuid sin de bhliain airgeadais,
de réir mar a bheidh, lúide ioncam neamhchaipitiúil na Feidhmeannachta don bhliain
airgeadais sin nó don chuid sin de bhliain airgeadais, de réir mar a bheidh;

ciallaíonn ‘caiteachas neamhchaipitiúil’ caiteachas seachas caiteachas caipitiúil;

ciallaíonn ‘ioncam neamhchaipitiúil’, i ndáil leis an bhFeidhmeannacht agus le bliain
airgeadais nó le cuid de bhliain airgeadais, ioncam na Feidhmeannachta don bhliain
airgeadais sin nó don chuid sin de bhliain airgeadais, de réir mar a bheidh, seachas
an t-ioncam arna fháil ag an bhFeidhmeannacht mar thoradh ar shócmhainn dhocht
a dhiúscairt;

ciallaíonn ‘cinneadh faoi alt 30A(1)’ cinneadh arna dhéanamh ag an Aire faoi alt
30A(1).”.

Alt 30A a chur isteach in Acht 2004

7. Leasaítear Acht 2004 tríd an alt seo a leanas a chur isteach i ndiaidh alt 30:

“An tAire do chinneadh ghlanchaiteachas neamhchaipitiúil na Feidhmeannachta

30A. (1) Faoi réir fho-ailt (5) agus (6), cinnfidh an tAire an méid uasta
glanchaiteachais neamhchaipitiúil a fhéadfaidh an Fheidhmeannacht a
thabhú—

(a) do bhliain airgeadais de chuid na Feidhmeannachta, nó

(b) má mheasann an tAire gur cuí déanamh amhlaidh in aon chás áirithe, do
cibé cuid de bhliain airgeadais de chuid na Feidhmeannachta a shonrófar san
fhógra iomchuí faoin alt seo.

(2) Tabharfaidh an tAire fógra i scríbhinn don Fheidhmeannacht i dtaobh cinneadh
faoi alt 30A(1) agus déanfar amhlaidh—

(a) más bliain airgeadais de chuid na Feidhmeannachta tréimhse lena mbaineann
an cinneadh nó má ritheann an tréimhse sin ó thús na bliana sin, tráth nach
déanaí ná 21 lá tar éis don Rialtas na Meastacháin i gcomhair Seirbhísí Poiblí
(de réir bhrí alt 17(1) (a cuireadh isteach le halt 1 den Acht Airí agus
Rúnaithe (Leasú), 2013) den Acht Airí agus Rúnaithe (Leasú), 2011) don
bhliain airgeadais sin a fhoilsiú, agus

(b) in aon chás eile, tráth nach déanaí ná 21 lá tar éis an cinneadh a dhéanamh.

(3) (a) Féadfaidh an tAire cinneadh faoi 30A(1) a leasú trí athrú a dhéanamh ar an
méid uasta glanchaiteachais neamhchaipitiúil a fhéadfaidh an

7

Cd.2 A.6



Cd.2 A.7

8

[Uimh. 17.] [2014.]An tAcht um Fheidhmeannacht na Seirbhı́se Sláinte (Cúrsaı́

Fheidhmeannacht a thabhú, don bhliain airgeadais nó don chuid den bhliain
airgeadais lena mbaineann an cinneadh.

(b) Maidir le cinneadh faoi alt 30A(1), a leasaítear faoi mhír (a), beidh feidhm
aige agus éifeacht leis arna leasú amhlaidh.

(4) Tabharfaidh an tAire fógra i scríbhinn don Fheidhmeannacht i dtaobh an
leasaithe arna dhéanamh faoi fho-alt (3) ar chinneadh faoi alt 30A(1) agus
déanfar amhlaidh tráth nach déanaí ná 21 lá tar éis an leasú a dhéanamh.

(5) Le linn cinneadh faoi alt 30A(1) a dhéanamh do bhliain airgeadais, nó do chuid
de bhliain airgeadais, ní chuirfidh an tAire i gcuntas an éifeacht (más ann) atá
ag alt 33(3) don bhliain airgeadais sin, nó don chuid sin de bhliain airgeadais,
de réir mar a bheidh.

(6) Ní dhéanfaidh an tAire cinneadh faoi alt 30A(1) sa bhliain airgeadais 2014 ach
amháin—

(a) maidir leis an mbliain airgeadais 2015, nó

(b) maidir le cuid den bhliain airgeadais 2015.”.

Leasú ar alt 31 d’Acht 2004

8. Leasaítear alt 31 d’Acht 2004—

(a) i bhfo-alt (2), tríd an mír seo a leanas a chur in ionad mhír (a):

“(a) an tréimhse dar críoch 21 lá tar éis don Fheidhmeannacht an cinneadh
faoi alt 30A(1) lena mbaineann a fháil, nó”,

(b) i bhfo-alt (4), trí na míreanna seo a leanas a chur isteach i ndiaidh mhír (b):

“(ba) beidh meastacháin ann ar ioncam agus ar chaiteachas na
Feidhmeannachta don tréimhse lena mbaineann an plean, agus

(bb) beidh sé i gcomhréir leis an gcinneadh faoi alt 30A(1) don tréimhse lena
mbaineann an plean,”,

(c) trí fho-alt (12) a scriosadh, agus

(d) tríd an bhfo-alt seo a leanas a chur isteach i ndiaidh fho-alt (14):

“(15) Beidh feidhm ag alt 28(1) agus ag an alt seo, mar a bhí siad i bhfeidhm
díreach roimh an Acht um Fheidhmeannacht na Seirbhíse Sláinte (Cúrsaí
Airgeadais), 2014 a achtú, i ndáil le plean seirbhíse don bhliain airgeadais
2014 agus i ndáil le plean seirbhíse d’aon chuid den bhliain airgeadais
sin agus, dá réir sin, ní bheidh feidhm ag alt 28(1) ná ag an alt seo, mar
a bheidh siad i bhfeidhm díreach i ndiaidh an achtaithe sin, i ndáil le
haon phlean seirbhíse den sórt sin.”.

Leasú ar alt 32 d’Acht 2004

9. Leasaítear alt 32 d’Acht 2004—

(a) trí na fo-ailt seo a leanas a chur isteach i ndiaidh fho-alt (1):

“(1A) Faoi réir fho-alt (1B), tar éis cinneadh faoi alt 30A(1) a leasú, féadfaidh
an tAire—

(a) a ordú don Fheidhmeannacht an plean seirbhíse ceadaithe lena
mbaineann an cinneadh a leasú ar cibé modh a shonróidh an tAire san
ordachán, nó

(b) a ordú don Fheidhmeannacht plean seirbhíse leasaithe lena
gcomhlíontar an cinneadh leasaithe a thíolacadh.

(1B) Ní dhéanfaidh an tAire ordachán a thabhairt faoi fho-alt (1A) sa bhliain
airgeadais 2014 ach amháin—

(a) maidir le plean seirbhíse don bhliain airgeadais 2015, nó

(b) maidir le plean seirbhíse do chuid den bhliain airgeadais 2015.”,

(b) i bhfo-alt (2), trí “Faoi réir fho-alt (4), féadfaidh an Fheidhmeannacht” a chur in
ionad “Féadfaidh an Fheidhmeannacht”, agus

(c) i bhfo-alt (3), trí “fho-alt (1) nó (1A)(b)” a chur in ionad “fho-alt (1)”.

Leasú ar alt 33 d’Acht 2004

10. Leasaítear alt 33 d’Acht 2004—

(a) trí na fo-ailt seo a leanas a chur in ionad fho-alt (1):

“(1) Faoi réir fho-alt (1A), déanfaidh an Fheidhmeannacht seirbhísí sláinte
agus seirbhísí sóisialta pearsanta a bheidh leagtha amach i bplean
seirbhíse ceadaithe a bhainistiú chun a chinntiú—

(a) go ndéanfar na seirbhísí sin a sheachadadh de réir an phlean, agus

(b) nach mó an glanchaiteachas neamhchaipitiúil don bhliain airgeadais nó
don chuid den bhliain airgeadais lena mbaineann an plean ná an méid
a bheidh sonraithe sa chinneadh faoi alt 30A(1) don bhliain airgeadais
sin nó don chuid sin de bhliain airgeadais, de réir mar a bheidh.

(1A) Beidh feidhm ag alt 28(1) agus ag fo-alt (1), mar a bhí siad i bhfeidhm
díreach roimh an Acht um Fheidhmeannacht na Seirbhíse Sláinte (Cúrsaí
Airgeadais), 2014 a achtú, i ndáil le plean seirbhíse don bhliain airgeadais
2014 agus i ndáil le plean seirbhíse d’aon chuid den bhliain airgeadais sin
agus, dá réir sin, ní bheidh feidhm ag alt 28(1) ná ag fo-alt (1), mar a
bheidh siad i bhfeidhm díreach i ndiaidh an achtaithe sin, i ndáil le haon
phlean seirbhíse den sórt sin.”,

agus

(b) tríd an bhfo-alt seo a leanas a chur isteach i ndiaidh fho-alt (2):

“(3) (a) Más mó an méid glanchaiteachais arna thabhú ag an bhFeidhmeannacht
i mbliain airgeadais ná an méid arna chinneadh ag an Aire don bhliain

sin, déanfaidh an Fheidhmeannacht méid na breise sin a mhuirearú ar
a cuntas ioncaim agus caiteachais don chéad bhliain airgeadais eile.

(b) Más lú an méid glanchaiteachais arna thabhú ag an bhFeidhmeannacht
i mbliain airgeadais ná an méid arna chinneadh ag an Aire don bhliain
sin, déanfaidh an Fheidhmeannacht, faoi réir cheadú an Aire arna
thabhairt le toiliú an Aire Caiteachais Phoiblí agus Athchóirithe, méid
an bharrachais sin a chreidiúnú dá cuntas ioncaim agus caiteachais don
chéad bhliain airgeadais eile.”.

Ailt 33A agus 33B a chur isteach in Acht 2004

11. Leasaítear Acht 2004 trí na hailt seo a leanas a chur isteach i ndiaidh alt 33:

“Cumhacht an Aire chun deontais a thabhairt don Fheidhmeannacht

33A. Amhail ar an agus ón 1 Eanáir 2015, déanfaidh an tAire, le toiliú an Aire
Caiteachais Phoiblí agus Athchóirithe, deontais a thabhairt don
Fheidhmeannacht as airgead a sholáthróidh an tOireachtas.

An tAire do chinneadh maoiniú caipitiúil agus an Fheidhmeannacht do thíolacadh
pleananna caipitiúla

33B. (1) Déanfaidh an tAire—

(a) méid uasta an mhaoinithe a chinneadh i ndáil le gach bliain airgeadais de
chuid na Feidhmeannachta, arb é an maoiniú é a chuirfidh an tAire ar fáil
don Fheidhmeannacht sa bhliain sin le haghaidh caiteachas caipitiúil, ach sin
faoi réir fho-alt (9) agus le toiliú an Aire Caiteachais Phoiblí agus
Athchóirithe, agus

(b) a luaithe is indéanta, fógra faoin méid sin a thabhairt i scríbhinn don
Fheidhmeannacht.

(2) Tar éis an fógra faoi fho-alt (1)(b) a fháil ón Aire, déanfaidh an
Fheidhmeannacht, de réir fho-alt (3), plean caipitiúil bliantúil a chur faoi bhráid
an Aire lena cheadú, ar plean é—

(a) a ullmhófar i cibé foirm, agus ina mbeidh cibé faisnéis, a shonróidh an
tAire, agus

(b) a bhainfidh leis an mbliain airgeadais lena mbaineann an fógra sin.

(3) Cuirfear an plean caipitiúil bliantúil faoi bhráid an Aire—

(a) laistigh de 21 lá tar éis don Fheidhmeannacht an fógra a fháil ón Aire, nó

(b) laistigh de cibé tréimhse is faide ná sin (nach faide ná 42 lá tar éis an fógra
sin a fháil) a cheadóidh an tAire.

(4) Beidh feidhm ag fo-ailt (6) go (11) d’alt 31, fara gach modhnú is gá, maidir le
plean caipitiúil bliantúil.



[2014.] [Uimh. 17.]An tAcht um Fheidhmeannacht na Seirbhı́se Sláinte (Cúrsaı́

(5) D’ainneoin aon fhoráil eile den alt seo ach faoi réir fho-alt (10), féadfaidh an
tAire, aon tráth, a ordú don Fheidhmeannacht i scríbhinn plean caipitiúil a chur
faoi bhráid an Aire lena cheadú is plean caipitiúil a ullmhófar i cibé foirm, ina
mbeidh cibé faisnéis agus a chlúdóidh cibé cuid de bhliain airgeadais a shonróidh
an tAire in ordachán den sórt sin.

(6) Le linn plean caipitiúil a ullmhú lena chur faoi bhráid an Aire faoin alt seo,
beidh aird ag an bhFeidhmeannacht ar aon tosaíochtaí a chinnfidh an tAire don
bhliain airgeadais nó don chuid de bhliain airgeadais lena mbaineann an plean.

(7) Faoi réir fho-alt (10), féadfaidh an tAire, aon tráth, a ordú don
Fheidhmeannacht plean caipitiúil, arna chur faoi bhráid an Aire agus arna
cheadú faoin alt seo, a leasú.

(8) Féadfaidh an Fheidhmeannacht, le ceadú roimh ré ón Aire, plean caipitiúil, arna
chur faoi bhráid an Aire agus arna cheadú faoin alt seo, a leasú.

(9) Ní dhéanfaidh an tAire cinneadh faoi fho-alt (1)(a) sa bhliain airgeadais 2014
ach amháin maidir leis an mbliain airgeadais 2015.

(10) Ní thabharfaidh an tAire ordachán faoi fho-alt (5) nó (7) sa bhliain airgeadais
2014 ach amháin—

(a) maidir le plean caipitiúil don bhliain airgeadais 2015, nó

(b) maidir le plean caipitiúil do chuid den bhliain airgeadais 2015.”.

Ailt 34A agus 34B a chur isteach in Acht 2004

12. Leasaítear Acht 2004 trí na hailt seo a leanas a chur isteach díreach roimh alt 35:

“Feidhmeanna an Ard-Stiúrthóra faoin gCuid seo

34A. (1) Déanfaidh an tArd-Stiúrthóir bearta chun a chinntiú—

(a) nach mó glanchaiteachas neamhchaipitiúil na Feidhmeannachta do bhliain
airgeadais nó do chuid de bhliain airgeadais ná an méid a bheidh sonraithe
sa chinneadh faoi alt 30A(1) don bhliain airgeadais sin nó don chuid sin de
bhliain airgeadais, de réir mar a bheidh, agus

(b) nach mó caiteachas caipitiúil na Feidhmeannachta don bhliain airgeadais ná
an méid a bheidh sonraithe san fhógra faoi alt 33B(1)(b) a bheidh faighte ag
an bhFeidhmeannacht agus a bhaineann leis an mbliain sin.

(2) Tabharfaidh an tArd-Stiúrthóir fógra don Aire, a luaithe is indéanta, má
thagann sé nó sí ar an tuairim go mbeidh mar thoradh ar ghníomh arna ghabháil
de láimh ag an bhFeidhmeannacht, nó go mbeadh mar thoradh ar ghníomh
beartaithe atá le gabháil de láimh ag an bhFeidhmeannacht, dá ndéanfaí é—

(a) glanchaiteachas neamhchaipitiúil na Feidhmeannachta do bhliain airgeadais
nó do chuid de bhliain airgeadais a bheith níos mó ná an méid a bheidh
sonraithe sa chinneadh faoi alt 30A(1) don bhliain airgeadais sin nó don
chuid sin de bhliain airgeadais, de réir mar a bheidh, nó

(b) caiteachas caipitiúil na Feidhmeannachta do bhliain airgeadais a bheith níos
mó ná an méid a bheidh sonraithe san fhógra faoi alt 33B(1)(b) a bheidh
faighte ag an bhFeidhmeannacht agus a bhaineann leis an mbliain sin.

An tArd-Stiúrthóir do láithriú os comhair an Choiste um Chuntais Phoiblí

34B. (1) Aon uair a cheanglóidh an Coiste um Chuntais Phoiblí i scríbhinn air nó
uirthi déanamh amhlaidh, an 1 Eanáir 2015 nó dá éis, tabharfaidh an
tArd-Stiúrthóir fianaise don Choiste sin maidir leis na nithe seo a leanas—

(a) rialtacht agus cuibheas na n-idirbheart a thaifeadtar, nó a gceanglaítear a
thaifeadadh, in aon leabhar nó taifead eile cuntais atá faoi réir a iniúchta ag
an Ard-Reachtaire Cuntas agus Ciste agus a cheanglaítear faoin Acht seo ar
an bhFeidhmeannacht é a ullmhú,

(b) barainneacht agus éifeachtúlacht na Feidhmeannachta i leith úsáid a cuid
acmhainní,

(c) na córais, na nósanna imeachta agus na cleachtais a úsáideann an
Fheidhmeannacht chun éifeachtacht a cuid oibríochtaí a mheas, agus

(d) aon ní a dhéanann difear don Fheidhmeannacht agus dá dtagraítear—

(i) i dtuarascáil speisialta ón Ard-Reachtaire Cuntas agus Ciste faoi alt 11(2)
d’Acht an Ard-Reachtaire Cuntas agus Ciste (Leasú), 1993, nó

(ii) in aon tuarascáil eile ón Ard-Reachtaire Cuntas agus Ciste a leagtar faoi
bhráid Dháil Éireann a mhéid a bhaineann sí le ní a shonraítear i mír
(a), (b) nó (c).

(2) Le linn dualgais a chomhall faoin alt seo, ní fhéadfaidh an tArd-Stiúrthóir ceist
a chur ná tuairim a nochtadh i dtaobh tuillteanais aon bheartais de chuid an
Rialtais nó de chuid Aire den Rialtas nó i dtaobh thuillteanais na gcuspóirí a
bhaineann le beartas den sórt sin.”.

Alt nua a chur in ionad alt 40G d’Acht 2004

13. Leasaítear Acht 2004 tríd an alt seo a leanas a chur in ionad alt 40G:

“Beidh an tArd-Stiúrthóir ina oifigeach cuntasaíochta nó ina hoifigeach cuntasaíochta
don Fheidhmeannacht ar feadh tréimhse shonraithe

40G. Is é nó is í an tArd-Stiúrthóir an t-oifigeach cuntasaíochta, chun críocha na
nAchtanna um an Ard-Reachtaire Cuntas agus Ciste, 1866 go 1998, i ndáil le
cuntais leithreasa na Feidhmeannachta don bhliain airgeadais dar críoch an 31
Nollaig 2014 agus do gach ceann de na blianta airgeadais roimhe sin siar go dtí
an bhliain airgeadais dar chríoch an 31 Nollaig 2005, agus an bhliain airgeadais
sin san áireamh.”.

Leasú ar alt 40I d’Acht 2004

14. Leasaítear alt 40I d’Acht 2004—



[2014.] [Uimh. 17.]An tAcht um Fheidhmeannacht na Seirbhı́se Sláinte (Cúrsaı́
Airgeadais), 2014.

(a) i bhfo-alt (3), trí na míreanna seo a leanas a chur in ionad mhír (b):

“(b) an Fheidhmeannacht do chomhlíonadh na nithe seo a leanas—

(i) ailt 33 agus 33B, agus

(ii) aon oibleagáidí eile a fhorchuirtear le dlí agus a bhaineann le
cúrsaí airgeadais;

(ba) an tArd-Stiúrthóir do chomhlíonadh 34A;”,

agus

(b) i bhfo-alt (5)(b), trí “ar airgead na Feidhmeannachta” a chur in ionad “ar an
airgead arb é nó í an t-oifigeach cuntasaíochta ina leith é nó í”.

CUID 3

Bearta Idirthréimhseacha a Bhaineann le Maoiniú agus Leasú Iarmhartach ar an

Acht Luachála, 2001

Bearta idirthréimhseacha a bhaineann le maoiniú

15. (1) Amhail ar an agus ón 1 Eanáir 2015, scoirfidh tuarastail agus costais na
Feidhmeannachta agus seirbhísí áirithe eile atá faoi riaradh na Feidhmeannachta,
lena n-áirítear deontais ilghnéitheacha, de bheith ina n-ábhar do vóta ar leithligh.

(2) Don bhliain airgeadais dar críoch an 31 Nollaig 2015, beidh tuarastail agus costais
na Feidhmeannachta agus seirbhísí áirithe eile atá faoi riaradh na Feidhmeannachta,
lena n-áirítear deontais ilghnéitheacha, ina gcuid den vóta le haghaidh Oifig an
Aire Sláinte.

(3) Faoi réir fho-alt (4), chun críoch fho-alt (2) agus na bliana airgeadais dar críoch an
31 Nollaig 2015, déanfar méid nach mó ná €10 mbilliún a leithroinnt ar an vóta le
haghaidh Oifig an Aire Sláinte.

(4) Scoirfidh fo-alt (3) d’éifeacht a bheith leis ar Dháil Éireann do cheadú rún airgeadais
i leith an vóta le haghaidh Oifig an Aire Sláinte don bhliain airgeadais dar críoch
an 31 Nollaig 2015.

(5) San alt seo—

ciallaíonn “Feidhmeannacht” Feidhmeannacht na Seirbhíse Sláinte;

ciallaíonn “bliain airgeadais” tréimhse 12 mhí dar críoch an 31 Nollaig in aon bhliain.

Leasú ar Sceideal 4 a ghabhann leis an Acht Luachála, 2001

16. Leasaítear Sceideal 4 a ghabhann leis an Acht Luachála, 2001 tríd an mír seo a leanas
a chur isteach i ndiaidh mhír 19:

“20. Aon talamh, foirgneamh nó cuid d’fhoirgneamh a bheidh á áitiú nó á háitiú ag
Feidhmeannacht na Seirbhíse Sláinte seachas aon talamh, foirgneamh nó cuid
d’fhoirgneamh dá dtagraítear i mír 8 nó 14.”.

